
Haitian Creole 

 

Pou Piblikasyon Imedya: 24 avril 2014 

 

GOUVÈNÈ CUOMO ANONSE CHANJMAN FONDAMANTAL NAN RÈGLEMANTASYON SÈVIS PIBLIK YO 

 

Chanjman nan règlemantasyon yo pou stimile devlopman yon sistèm enèji nivo mondyal nan Eta New 

York ak redwi enpak sou chanjman klima 

 

 

Gouvènè Andrew M. Cuomo jodia te revele yon plan pou yon inisyativ modènizasyon enèji ki pral 

fondamantalman transfòme fason elektrisite distribye ak itilize nan Eta New York. Efò san parèy sa a pral 

kreye rezo elektrik nan lavni ak pou toutan chanje fason konsomatè yo achte ak itilize enèji. 

 

“Pou plis pase 100 ane, jenerasyon ak distribisyon elektrisite nan New York pat chanje anjeneral, men 

jodia nou te pran yon etap jeyan nan statu quo ak dirije chemen sou modènizasyon enèji,” Gouvènè 

Cuomo te deklare. “Nan entwodui ak anbrase teknoloji enfòmasyon ak solisyon enèji pwòp, plizyè 

milyon Nouyòkè pral benefisye de yon rezo elektrik 21
yèm

 syèk, pèmèt yo pi byen jere ak redwi depans 

enèji yo pandan lap pwoteje ak konsève anviwonman an.” 

 

Prezidan Enèji ak Finans pou New York Richard Kauffman te deklare, “New York ap avanse nan yon 

apwòch ki plis baze sou mache, apwòch desantralize avèk fason li defini politik enèjetik li. Nouvo 

apwòch sa a pral ede pwoteje anviwonman, diminye frè enèji ak kreye opòtinite pou kwasans ekonomik. 

Nan devlope solisyon mache inovatif, Gouvènè Cuomo ap chanje endistri enèji a nan yon sistèm dinamik 

enèji ki pi pwòp ak pi bon mache ki pi rezistan sou enpak ki gen nan chanjman klima.” 

 

Sou direksyon regilatè enèji eta, Eta te inisye jodia yon pwosesis kap mennen peyi a nan devlope nouvo 

politik pou ankouraje ak rekonpanse kliyan yo pou itilize nouvo teknoloji pou kontwole itilizasyon enèji.  

 

Prezidan Komisyon Sèvis Piblik Eta New York (PSC) Audrey Zibelman te deklare, “Strikti to aktyèl la tonbe 

byen lwen nan ritm devlopman teknoloji ki defini anpil pati nan ekonomi nou an. Nan restriktire 

fondamantalman fason sèvis piblik ak konpayi enèji yo ap vann elektrisite, New York ka ogmante 

itilizasyon resous yo, ak redwi bezwen pou enfrastrikti atravè demann jesyon ki elaji, efikasite enèji, 

enèji renouvlab, jenerasyon pwodiksyon desantralize, ak pwogram stokaj enèji.” 

Anba inisyativ vizyon pou refòme enèji (REV), sèvis piblik yo pral aktivman jere ak kowòdone yon laj 

varyete resous ki distribye oswa jenere elektrisite nan anpil ti resous enèji epi lye yo ansanm.  

 

Inisyativ la se yon pati enpòtan de yon efò anjeneral pa PSC pou amelyore efikasite sistèm lan, abilite 

chwa kliyan, ak ankouraje yon pi gwo penetrasyon ak pratik teknoloji enèji efikas. Aksyon yo ki te pran 

jodia a ansanm avèk ouvèti Green Bank, inisyativ NY Sun, ak pwochen pwogram yo pral amelyore mache 

andetay ak angwo ak asire siksè enèji efikas ak pwogram enèji pwòp. 

 

Pi bon egzanp sou valè nan modènize rezo elektrik se ensifizans aktyèl nan demann de pwent. Demann 

de pwent pou elektrisite rive nan jou ki pi cho pandan ete a lè demann pou elektrisite ap monte an flèch, 

men sèlman tanporèman. Pandan ke li konpreyansib ak pridan pou asire ke demann pou enèji kapab 

satisfè toutan, li egalman inefikas ak koute chè. Kòm yon rezilta, kounye a yo fòse kliyan yo pou depanse 

plizyè santèn milyon dola chak ane pou kenbe kapasite konplè de yon sistèm ki nesesè sèlman nan jou ki 

pi cho yo nan ete a.  

 

Jwenn fason pou redwi demann de pwent reprezante sèl pi gwo opòtinite ekonomik pou kliyan yo nan 

New York. Sèl fason ekonomi sa kapab reyalize se nan modènize rezo a, ak enkòpore nouvo teknoloji ki 

kounye a disponib ak kontinye pou l devlope toutan. 

 

Nan yon avni pa twò lwen, yon kliyan rezidanyèl tipik ka chwazi pou enstale swadizan aparèy entelijan ki 

pataje enfòmasyon otomatik avèk sèvis piblik la. Avèk frijidè entelijan, èkondisyone ak aparèy pou chofe 

dlo cho, sèvis piblik la ka siyale plizyè dizèn milye aparèy nan yon rejyon patikilye pou chanje itilizasyon 

yo a yon demann pi ba lè demann pou elektrisite a monte an flèch nan yon jou cho pandan ete. Pandan 

tan sa, kliyan yo ta ka enstale twa inite pano solè ki te kapab alimante eksè enèji a batri pou redwi 

demann elektrisite lè sistèm lan bezwen l plis. Kliyan yo ka menm genyen aplikasyon sou telefòn 

entelijan yo pou pèmèt kontwòl a distans èkondisyone kidonk jou ki pi cho, youn ka retounen a yon 

rezidans fre san nesesite pou alimante èkondisyone lè w pa nan kay la.  

 

Aksyon tankou sa yo pral diminye anjeneral frè enèji kòm sèvis piblik yo ap vini pi efikas. Nouvo liy 

transmizyon ak izin kouran yo pa p genyen pou bati, ak demann de pwent chè yo pa p bezwen itilize. Lè 

kliyan yo vin patnè avèk sèvis piblik piblik nan konsomasyon ak distribisyon elektrisite, konsomatè yo ap 

rekòlte benefis la nan pi ba pri. Benefis sa yo aplike egalman a kliyan komèsyal ak endistriyèl. Chanjman 

yo pral genyen yon enpak dirèk ak dirab sou plizyè milyon kliyan rezidansyèl, komèsyal ak endistriyèl nan 

New York. 

 

Kòm yon pati nan inisyativ la, PSC pral egzamine kijan pratik ki egziste deja ta dwe modifye pou pèmèt 

sèvis piblik yo aktivman jere ak kowòdone resous enèji ki distribye ak bay yon mache ki pèmèt kliyan yo 

ogmante priyorite enèji yo, bay sistèm benefis, ak resevwa konpansasyon paske yo bay kalite sistèm 

benefis sa. E kliyan yo pa p gen pou sakrifye konfò yo tankou chanjman pratik ki egziste ki akonpaye pa 

rediksyon nan fakti sèvis piblik. 

 

Pwosedi a pral egalman egzamine kijan pratik règlemantasyon eta a te kapab modifye a pratik 

ankourajman sèvis piblik kap pi byen pwomote efikasite enèji, enèji renouvlab, pi piti pri enèji, divèsite 

nan gaz, sistèm sistèm adekwat ak fyab, elastisite demann, ak otonomi kliyantèl.  

